
Fèy enfòmasyon sa a bay repons pou pifò kesyon moun poze souvan (FAQs) sou sante konsènan klowofòm. Pou jwenn plis 
enfòmasyon, rele Sant Enfòmasyon CDC (CDC Information Center) nan nimewo 1-800-232-4636. Fèy enfòmasyon sa a se youn nan 
yon seri rezime sou sibstans danjere ak efè yo genyen sou sante. Li enpòtan pou ou konprann enfòmasyon sa yo paske sibstans 
sa a ka danjere pou ou. Lè ou ekspoze nan nenpòt sibstans danjere, efè li depannde dòz la, kantite tan ou ekspoze ladan, kijan ou 
ekspoze ladan, karakteristik pèsonèl ou ak abitid ou, epitou si gen lòt sibstans chimik ki la lè ou ekspoze ladan.

REZIME: Moun ekspoze nan klowofòm lè yo respire lè ki kontamine oswa lè yo bwè oswa 
manyen sibstans oswa dlo ki genyen li. Si yon moun respire klowofòm sa kapab lakòz vètij, 
fatig, ak maltèt. Si ou respire oswa absòbe klowofòm pandan peryòd tan ki long sa ka 
domaje fwa ou ak ren ou. Sa kapab lakòz ou blese si gwo kantite tonbe sou po kò ou. Yon 
te jwenn sibstans sa a nan omwen 717 sou 1,430 chantye nan Lis ki Gen Priyorite Nasyonal 
[National Priorities List (NPL)] Ajans Pwoteksyon Anviwònman [Environmental Protection 
Agency (EPA)] te idantifye.

Kisa klowofòm ye? 
Klowofòm se yon likid san koulè ki gen yon odè amizan ki pa 
bay iritasyon ak yon gou ki apèn dou. L ap boule sèlman lè li 
rive nan tanperati ki wo anpil.

Lontan, yo te itilize klowofòm kòm yon anestezi pou pasyan 
yo rale nan nen yo pandan operasyon, men yo pa itilize li nan 
fason sa jodi a. Jodi a, yo itilize klowofòm pou fè lòt sibstans 
chimik, epi klowofòm kapab fòme an ti kantite lè yo mete klò 
nan dlo.

Lòt non pou klowofòm se triklowo-metàn ak triklori metil.

Kisa k ap pase klowofòm lè li antre nan 
anviwònman an?

 • Klowofòm evapore fasil nan lè a.

 • Pifò klowofòm ki nan lè a dekonpoze pètèt, men li se 
yon pwosesis ki lan.

 • Kèk nan pwodui ki dekonpoze nan lè se fosjèn ak klori 
idwojèn, epi toulède toksik.

 • Li pa kole byen nan tè ditou, epi li kapab deplase nan tè 
pou ale nan dlo anba tè.

 • Klowofòm fonn fasil nan dlo epi kèk ladan ka 
dekonpoze nan lòt sibstans chimik.

 • Klowofòm dire anpil tan nan dlo anba tè. 

 • Klowofòm pa sanble anpile an gwo kantite nan plant  
ak bèt. 

Kijan mwen ta ka ekspoze nan klowofòm? 
 • Dlo pou bwè oswa bwason yo fè avèk dlo ki gen 

klowofòm.

 • Si ou respire lè andedan oswa lè deyò ki genyen li, sitou 
nan espas travay ou.

 • Si ou manje sa ki genyen li.

 • Kontak po kò ou avèk klowofòm oswa avèk dlo ki 
genyen li, tankou nan pisin. 

Kijan klowofòm kapab afekte sante mwen? 
Si ou respire apeprè 900 pati klowofòm pou chak milyon 
pati lè a (900 ppm) pou yon peryòd tan kout sa kapab lakòz 
ou gen vètij, fatig ak maltèt. Si lè ou respire a, si sa ou manje, 
oswa di dlo ou bwè gen nivo klowofòm ki wo pandan peryòd 
tan ki long, sa ka domaj fwa ou ak ren ou. Gwo kantite 
klowofòm kapab lakòz ou blese lè klowofòm nan touche po 
kò ou.

Nou pa konnen si klowofòm lakòz efè sou repwodiksyon 
oswa malfòmasyon nan nesans sou moun.

Etid yo fè sou bèt montre rat ak sourit te fè foskouch lè yo 
te respire lè ki te gen 30 a 300 ppm klowofòm pandan yo te 
plenn epi rat ki te manje klowofòm pandan yo te plenn te fè 
foskouch tou. Pwojeniti rat ak souri ki te respire klowofòm 
pandan yo te plenn te gen malfòmasyon lè yo te fèt. Yo te 
jwenn espèm anòmal sou sourit ki te respire lè ki te gen 400 
ppm klowofòm pou yon ti kantite jou.

Kijan klowofòm ka lakòz kansè?
Depatman Sante ak Sèvis Sosyal [Department of Health and 
Human Services (DHHS)] detèmine yo ka prevwa klowofòm se 
yon sibstans kasinojèn nan yon fason ki rezonab.

Rat ak sourit ki te manje sa ki gen klowofòm oswa ki te bwè 
dlo ki gen klowofòm te gen kansè fwa ak ren.

Èske gen yon tès medikal pou montre si 
mwen te ekspoze nan klowofòm?
Menmsi yo kapab mezire kantite klowofòm ki nan lè ou pouse 
soti a, ak nan san ou, nan pipi ou, ak tisi kò ou, pa gen tès ki 
fyab pou detèmine nan ki kantite klowofòm ou te ekspoze 
oswa si ou pral gen nenpòt efè ki danjere.

Mezi klowofòm nan fliyid ak tisi kò ka ede detèmine si ou 
pran kontak avèk gwo kantite klowofòm, men tès sa yo itil 
pou sèlman yon peryòd tan kout apre ou ekspoze ladan. 
Klowofòm ki nan kò ou ta ka endike tou si ou te pran kontak 
avèk lòt sibstans chimik.

Èske gouvènman federal la te fè 
rekòmandasyon pou pwoteje sante moun?
Limit EPA mete kounye a sou dlo pou bwè pou triyalometàn 
total, yon kategori sibstans chimik ki gen klowofòm ladan, se 
80 mikwogram pou chak lit dlo (80µg/L).

EPA egzije pou yo fè rapò ba EPA pou devèsman oswa 
degajman 10 liv klowofòm pa erè nan anviwònman an.

Administrasyon pou Sekirite ak Sante nan Travay 
[Occupational Safety and Health Administration (OSHA)] fikse 
konsantrasyon maksimòm akseptab klowofòm a 50 ppm nan 
lè ki nan sal travay pandan yon jounen travay 8 èdtan nan 
yon semèn travay 40 èdtan.

Glosè
Absòpsyon: Lè ou mete manje oswa bwason nan kò ou.

CAS: Sèvis Rezime Analitik Chimi.

Foskouch: Pèt gwosès.

Kansewojenisite: Yon sibstans ki gen posiblite pou  
lakòz kansè.

Mikwogram (µg): Yon milyonyèm nan yon gram.

ppm: Pati pou chak milyon.

Referans
Agency for Toxic Substances and Disease Registry (ATSDR). 
1997. Toxicological Profile for Chloroform. Atlanta, GA: U.S. 
Department of Health and Human Services, Public Health 
Service.

Ki kote mwen kapab jwenn plis enfòmasyon? 
Pou jwenn plis enfòmasyon, kontakte Agency for Toxic Substances and Disease Registry, Division of Toxicology and Human 
Health Sciences, 1600 Clifton Road NE, Mailstop F-57, Atlanta, GA 30333. 

Telefòn: 1-800-232-4636, FAKS: 770-488-4178. 

ToxFAQsTM Adrès Entènèt nan WWW se http://www.atsdr.cdc.gov/toxfaqs/index.asp. 

ATSDR kapab fè ou konnen kote pou jwenn klinik sante nan travay ak anviwònman. Espesyalis yo kapab rekonèt, evalye, epi 
trete maladi moun pran lè yo te ekspoze nan sibstans danjere. Ou kapab kontakte depatman sante kominotè oswa depatman 
sante eta a oswa depatman kalite anviwònman si ou gen nenpòt lòt kesyon oswa enkyetid.


